
श्री नंद कुमार सायः
क्या विदेश मंत्री यह बताने की कृपा करेंगे किः
(क) 
क्या विभिन्न सदस्य देशों ने नालन्दा विश्वविद्यालय की स्थापना करने के लिए विस्तृत परियोजना रिपोर्ट को अन्तिम रूप दे दिया है, यदि हां, तो तत्संबंधी ब्यौरा क्या है; उक्त विश्वविद्यालय की मुख्य विशेषताएं क्या हैं;  
(ख) 
क्या सरकार ने हाल ही में नालन्दा विश्वविद्यालय के साथ मुख्यालय समझौते पर हस्ताक्षर करने के प्रस्ताव को अनुमोदित किया है; और 
(ग)
यदि हां, तो तत्संबंधी ब्यौरा क्या है और उक्त समझौते की मुख्य विशेषताएं क्या हैं?
उत्तर
विदेश राज्य मंत्री
(श्री ई. अहमद)
(क)
नालंदा विश्वविद्यालय की स्थापना के लिए एक विस्तृत परियोजना रिपोर्ट (डी.पी.आर) मानव संसाधन विकास मंत्रालय के अंतर्गत भारत सरकार के एक उद्यम, एडसिल (इंडिया) लिमिटेड द्वारा तैयार की गयी थी। इसे मार्च, 2012 को विश्वविद्यालय को प्रस्तुत किया गया था और जुलाई, 2012 में शासी बोर्ड द्वारा अनुमोदित किया गया था। डी.पी.आर में राजगीर में पूर्णतः आवासीय विश्वविद्यालय की स्थापना पर विचार किया गया है जो कि अध्ययन के सात स्कूलों में स्नातकोत्तर और डाक्टोरल कार्यक्रम प्रस्तुत करेंगे। डी.पी.आर में यह भी विचार किया गया है कि नालंदा विश्वविद्यालय अपने शैक्षिक क्रियाकलाप चरणबद्ध तरीके से विकसित करेगा, शैक्षिक सत्र की शुरूआत वर्ष 2014-15 से होगी और 2021-22 में 490 के लगभग संकाय क्षमता सहित विद्यार्थियों की संख्या 2450 तक पहुंच जाएगी।
(ख)
विदेश मंत्रालय और नालंदा विश्वविद्यालय के मध्य एक मुख्यालय करार पर जुलाई 20, 2013 को हस्ताक्षर किए गए।
(ग)
यह करार इस विश्वविद्यालय के कारगर कार्य संचालन तथा प्रचालन हेतु एक समग्र कार्य ढांचा की व्यवस्था करने हेतु इस विश्वविद्यालय तथा इसके शैक्षिक कर्मचारियों को विशेषाधिकार एवं विमुक्तियां प्रदान करता है। मेजबान सरकार पर विश्वविद्यालय परिसरों की रक्षा का दायित्व है; इसके कार्य संचालन को सुविधाजनक बनाने; और विश्वविद्यालय, इसकी परिसंपत्तियों, इसकी आय तथा अन्य संपत्तियों को करों, सीमा शुल्क से छुट तथा कार्यालय प्रयोग हेतु आयात व निर्यात पर रोक एवं प्रतिबंधों से छूट प्रदान करने हेतु जरूरी उपाय किए जाने अपेक्षित हैं। यह करार इस विश्वविद्यालय के कुलपति तथा शैक्षिक कर्मचारियों के वेतन, मानदेय, भत्ते तथा अन्य परिलब्धियों पर करों में भी छूट प्रदान करता है। 
*****
